مغربی افکار کا تنقیدی مطالعہ 

پروفیسر خورشید احمد 
پروفیسر عبدالحمید صدیقی مرحوم کے علم اور سیرت دونوں نے میرے دل و دماغ پر گہرے نقوش چھوڑے ہیں۔ وہ استاد تھے اور میں طالب علم۔ لیکن انھوں نے ہمیشہ اتنی عالی ظرفی ہے معاملہ کیا کہ میں ان کا گرویدہ ہو گیا۔ معاملات میں وہ بہت کھرے تھے، قناعت ان کا شعار تھا، لمساری میں اپنی مثال آپ تھے 
اور ہمیشہ دوسروں کے حسنات پر نگاہ رکھتے تھے جو ان کی عالی ظرفی کا ثبوت ہے۔ پروفیسر عبدالحمید صدیقی کا مطالعہ بہت وسیع تھا، لیکن وہ صرف کتابی آدمی نہیں تھے بلکہ تھے بلکہ مطالعہ اور تحقیق کے ساتھ تنظر اور علمی اعتبار سے خود اپنی راہ نکالنے والوں میں سے تھے۔ مغرب کے فکر پر ان کی گہری تھی۔ گو ان کا تخصص معاشیات کے میدان میں تھا لیکن تاریخ اور فلسفہ پر بھی ان کی نگاہ بہت گہری تھی اور انسانی نفسیات کا بھی انھوں نے بڑی دقت نظر سے ادراک کیا تھا۔ قرآن و سنت کا مطالعہ بھی ایک محقق کے انداز میں کیا تھا البتہ میں ان کو صرف محقق نہیں بلکہ ایک Original Thinker سمجھتا ہوں۔ بهہ حیثیت مترجم بھی ان کی بڑی گراں قدر خدمات ہیں۔ خصوصیت ست احادیث کے مجموعوں کا جو ترجمہ انھوں نے کیا ہے وہ اپنی صحت اور سلاست کے اعتبار سے منفرد ہے۔ مولانا مودودی کی فکر سے ان کو بہت گہری مناسبت تھی اور اسلوب تحریر میں بھی انھوں نے مولانا مرحوم کے تتبع کی کوشش کی ہے۔ ترجمان القرآن میں مولانا کی معاونت انھوں نے عبادت سمجھ کر کی اور اس میں کوئی شبہ نہیں کہ ان کے دور تعاون میں ترجمان القرآن اپنے روایتی کردار کو بحسن و خوبی انجام دیتا رہا۔ ان کی تمام کتابیں علمی شان کے ساتھ دعوت اور پیغام کے اعتبار سے بھی نہایت بلند مقام رکھتی 
ہیں۔ 
میرے تعلقات ان سے اسلامی جمعیت طلبہ کے ابتدائی دور سے لے کر ان کی وفات حسرت آیات تک جاری رہے اور میرے بڑے بھائی ہونے کے باوجود وہ مجھ سے اس طرح معاملہ کرتے رہے جیسے وہ میرے چھوٹے بھائی ہوں۔ کردار کی بلندی کا یہ مقام کم ہی لوگوں کو نصیب ہوتا ہے۔ واقعات تو بے شمار ہیں اور لیکن بد قسمتی سے کوئی ریکارڈ محفوظ نہیں ۔ 
خط وک 
میں صرف اتنی بات کہنا چاہتا ہوں کہ ان سے میری محبت اور عقیدت اس درجے کی تھی کہ جن افراد سے ملنے کے لیے میں نے سفر کیا ان میں سے ایک برادر محترم پروفیسر عبد الحمید صدیقی تھے۔ میں ایک ہی بار گوجرانوالہ گیا وہ بھی صرف ان سے ملنے کے لیے۔ اس طرح ان کے گھر پر ان کی لائبریری کی زیارت بھی کی اور ان کی سادہ اور پاک صاف زندگی کا بھی مشاہدہ کیا۔ اللہ تعالیٰ ان کی خدمات کو قبول فرمائے اور علم و ادب اور سیرت و کردار کے جو چراغ انھوں نے علم و 
روشن کیے وہ ہمیشہ ضوفشانی کرتے رہیں 
مرتب کے قلم سے 
علامہ اقبال نے مغربی تہذیب کی تباہ کاریوں کا ذکر کرتے ہوئے کہا تھا فریاد ز افرنگ و دل آویزی افرنگ 
فریاد ز شیرینی و پرویزی افرنگ 
ہمہ ویرانہ 
چنگیزی افرنگ 
عالم 
معمار حرم باز به تعمیر جہاں خیز از خواب گراں، خواب گراں، خواب گراں خیز 
از 
خواب 
گراں 
خیز 
دنیا آج بھی چنگیزی افرنگ سے ویرانہ بنی ہوئی ہے۔ دونوں عالم گیر جنگیں، یورپی 
اقوام کی ہوس ملک گیری اور سرمایہ دارانہ ذہنیت کی مظہر ہیں۔ ان دونوں جنگوں میں بنی نوع انسان کی حیثیت پر گلہ کے برابر بھی نہ رہی اور آج بھی ان جنگوں کے مہلک اثرات محسوس : پر 
کئے جا رہے ہیں۔ 
مغربی تہذیب کی بنیاد مادیت رکھی گئی ہے ۔ مغربی معاشرے میں مذہب اور اخلاقیات کی حیثیت بھی مادی نقطہ نظر کی اسیر ہے۔ ان کے یہاں مذہبی اصول یا مذہبی تعلیمات ایک ذاتی معاملہ ہے، جسے کوئی فرد اپنے مادی مفاد میں کارگر سمجھے تو وقتی طور پر اسی کا مظاہرہ کرتا ہے ورنہ وہ ا ورنہ وہ اس کا پابند نہیں ہے۔ اس ذہنیت نے مغربی انسان کو مادہ پرست بنا دیا ہے۔ ان کی یہ مادہ پرستانہ سوچ زندگی کے ہر دائرے میں جاری و ساری ہے۔ پروفیسر جوڑ نے مغربی ذہنیت کا نقشہ ان الفاظ میں کھینچا ہے : صدیوں سے انگلستان کے تخیل پر دولت اندوزی کا اصول غالب ہے۔ حصول دولت کی خواہش پچھلے دو سو سال سے دیگر محرکات عمل سے زیادہ بیٹھ کر کار فرما رہی ہے۔ کیوں کہ دولت حصول ملکیت کا ذریعہ ہے اور ذاتی ملکیت کی بہتات و شان و انسان کی قابلیت کا اندازہ لگایا جا سکتا ہے۔ سیا سیاست، ادب سینما ریڈیو اور کبھی کبھی گر جاوں کے منبروں سے سال بہ سال سامعین کو یہی 
قم کرج تملیک 

